
ᑐᓂᔭᐅᓯᒪᔪᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᐃᒪᓇᐃᓘᖅᑕᐅᖁᓗᒋᑦ 

 

 

 

ᑐᓴᐅᒪᔪᑎᒃᓴᑦ:       ᐃᓱᒪᓕᐅᕈᑎᑦ: X 

ᐋᖅᑭᒃᑕᐅᔭᕆᐊᓕᒃ:  ᓇᓄᑦ ᑲᑎᓗᒋᑦ ᓇᓐᓄᒃᑕᐅᔪᓐᓇᖅᑎᑕᐅᔪᓄᑦ ᐊᑐᓕᖁᔨᔪᑏᑦ ᑕᐅᕗᖓ ᑲᐃᓐ 

ᐃᑭᕋᓴᖓᓂ ᐅᓄᕐᓂᒃᑲᓐᓂᖏᓂ 

 

ᐅᖃᐅᓯᖃᒃᓯᒪᓂᖏᑦ:  

 ᑭᖑᓪᓕᖅᐹᖑᓚᐅᖅᓯᒪᔪᖅ ᑕᒪᐃᓐᓂᓕᒫᖅ ᐅᓄᕐᓂᖏᓐᓂᑦ ᖃᐅᔨᓴᕐᓂᖅ ᐱᕐᓕᕋᕐᕕᒡᔪᐊᑉ ᑕᕆᐅᖓᓂ (KB) 

ᓇᓄᐃᑦ ᐅᓄᕐᓂᖏᓐᓂᑦ, ᐱᖃᖃᑎᒋᒍᑕᐅᔪᓂ ᖃᓛᑦᖠᓂᑦ, ᐱᓕᕆᐊᖑᓚᐅᖅᓯᒪᖕᒪᑕ ᐊᑯᓐᓂᖏᓐᓂ 1992 

ᐊᒻᒪᓗ 1997. 1997 ᐅᓄᕐᓂᖏᓐᓂᑦ ᒥᒃᓴᐅᓴᒃᓯᔪᑎᑦ ᐃᒪᓇᑎᒋᐅᓚᐅᖅᓯᒪᖕᒪᑕ 164-ᖑᓗᑎᒃ ᓇᓄᐃᑦ, 

ᐊᒻᒪᓗ ᐅᓄᕐᓂᖏᑦ ᖃᑦᓰᓐᓇᕈᒃᐸᓪᓕᐊᓂᐊᕐᓂᕋᒃᑕᐅᓚᐅᖅᓯᒪᓪᓗᑎᒃ ᐅᓄᓗᐊᕌᓗᒃᑎᓐᓇᒋᑦ 

ᐅᓄᖅᓯᕙᓪᓕᐊᓗᐊᕐᓇᑎᒡᓗ ᑕᐃᑦᓱᒪᓂ. 2006-ᒥ ᑲᓛᑦᖠᒥᐅᑦ ᐊᑐᓕᖅᑎᑦᑎᓚᐅᕐᒪᑕ ᓇᓐᓄᒐᓱᐊᒐᒃᓴᓂᑦ 

ᐱᕐᓕᕋᕐᕕᒡᔪᐊᑉ ᑕᕆᐅᖓᓂ (KB) ᐅᓄᕐᓂᒃᑲᓐᓂᖏᓐᓂᑦ ᐅᓄᕈᓐᓃᕆᐊᖅᑎᑦᑎᔪᑕᐅᓗᑎᒃ ᖃᓚᑦᖠᑦ 

ᐱᔪᓐᓇᖅᑕᖏᓐᓂᑦ ᑕᐃᒪᓐᓇᐃᓕᔪᑕᐅᓪᓗᑎᒃ ᑕᐃᒫᑦᑕᐃᓐᓇᓕᖏᓐᓂᖏᓄᑦ ᓇᓐᓄᖃᑦᑕᕐᓂᖏᑦ. 

 ᐱᔾᔪᑎᒋᓪᓗᒋᑦ ᓇᓗᓈᕿᓗᐊᕐᓂᖏᑦ ᐅᓄᕐᓂᖏᑕ ᖃᓄᐃᓕᖓᓂᖏᑦ ᑕᐃᒪᓐᓇᐃᓕᖅᑎᑕᐅᓯᒪᓪᓗᓂ 

ᐃᓚᒐᒍᑦ ᐅᓄᖏᓗᐊᕐᓂᖏᓐᓄᑦ ᐅᓄᖅᓯᕙᓪᓕᐊᓂᖏᑕ, ᓇᓐᓄᒐᓱᐊᕐᓂᕐᒧᑦ ᓇᓗᓈᕿᓃᑦ ᐊᒻᒪᓗ 

ᐊᓯᕈᓕᖅᑎᓪᓗᒍ ᐊᕙᑎᑦᑕ ᖃᓄᐃᓕᖓᓂᖓ, ᑲᓇᑕ−ᖃᓛᑦᖠᑦ ᑲᑐᔾᔨᓗᑎᒃ ᐱᓕᕆᖃᑎᒋᑦ ᓇᓄᕐᓂᑦ (JC) 

ᐃᒪᓐᓇᐃᓘᖁᔨᓕᓚᐅᕐᒪᑕ ᓄᑖᒥᑦ ᖃᐅᔨᓇᓱᐊᖅᑐᖃᕐᓗᓂ ᐱᓕᕆᐊᖑᓗᓂ ᖃᐅᔨᔭᐅᑎᐊᖁᓪᓗᒋᑦ 

ᐅᓪᓗᒥᒧᑦ−ᐊᖑᒪᑎᓕᕐᓗᑎᒃ ᖃᓄᐃᓕᖓᓂᖏᓐᓂ ᑖᒃᑯᐊ ᐅᓄᕐᓂᒃᑲᓐᓂᖏᑕ. ᑲᑐᔾᔨᓗᑎᒃ ᐱᓕᕆᖃᑎᒋᑦ 

(JC) ᐱᓕᕆᖁᔨᓕᓚᐅᕐᒪᑕ ᖃᐅᔨᓇᓱᐊᕐᓂᕐᒥᑦ ᐃᖃᓇᐃᔭᓖᑦ ᐱᓕᕆᖃᑎᒋᓂᑦ (SWG) ᑕᐃᒃᑯᓂᖓ 

ᖃᐅᔨᓇᓱᐊᖅᑕᐅᓯᒪᔪᓂᑦ. 

 ᓄᑖᖅ ᐃᓇᖏᖅᓯᓇᓱᐊᓱᖑᖏᑦᑐᑦ ᐊᔾᔨᒌᒡᓂᓖᑦ ᓇᓗᓇᐃᑯᑦᑎᖅᑕᐅᓯᒪᔪᑦ-ᐱᔭᐅᒃᑲᓐᓂᖅᓯᒪᔪᑦ 

ᖃᐅᔨᓇᓱᐊᖅᑕᐅᑎᓪᓗᒋᑦ ᐱᓕᕆᐊᖑᓚᐅᕐᒪᑕ ᐊᑯᓐᓂᖏᓐᓂ 2012-2014. ᓄᑖᑦ ᐅᓄᖅᑐᐊᓘᓂᖏᓐᓂᑦ 

ᒥᒃᓴᐅᓴᒃᓯᔪᑎᑦ ᐱᕐᓕᕋᕐᕕᒡᔪᐊᑉ ᑕᕆᐅᖓᓂ (KB) ᓇᓄᖏᓐᓄᑦ ᐅᓄᕐᓂᒃᑲᓐᓂᖏᓐᓂ ᐃᒪᓇᑎᒋᐅᖕᒪᑕ 

357 ᓇᓄᐃᑦ (95% ᐳᓴᓐᑎᑦ ᖁᓚᖏᓐᓂᕐᒧᑦ ᓄᖃᖓᑲᐃᓐᓇᕐᓂᖅ: 221-493), ᑕᐃᒃᑯᐊᓕ ᓱᓕ 1997-ᒥ 

ᒥᒃᓴᐅᓴᒃᑕᐅᔪᑦ ᐃᒪᓇᑎᒋᐅᓚᐅᕐᒪᑕ 224 ᓇᓄᐃᑦ. 

 ᒪᓕᒡᓗᒋᑦ ᑭᖑᓪᓕᖅᐹᑦ ᐅᓂᒃᑳᓕᐅᖑᓯᒪᔪᑦ ᓴᓐᓂᕈᑎᐅᑉ ᐃᒪᖓᓂ (BB) ᐊᒻᒪᓗ ᐱᕐᓕᕋᕐᕕᒡᔪᐊᑉ 

ᑕᕆᐅᖓᓂ (KB) ᓇᓄᐃᑦ ᖃᐅᔨᓇᓱᐊᖅᑕᐅᓂᖏᑦ, ᑲᑐᔾᔨᓗᑎᒃ ᐱᓕᕆᖃᑎᒋᑦ (JC) ᐱᓕᕆᖁᔨᓕᓚᐅᕐᒪᑕ 

ᖃᐅᔨᓇᓱᐊᖅᑕᐅᖁᔨᓪᓗᑎᒃ ᐃᖃᓇᐃᔭᓖᑦ ᐱᓕᕆᖃᑎᒋᓂᑦ (SWG) ᐊᖑᓇᓱᒃᑕᐅᔪᓐᓇᖁᓪᓗᒋᑦ 

ᐊᑐᓕᖁᔨᔪᑎᓂᑦ ᐊᖑᓇᓱᐊᖅᑕᐅᓂᖏᑕ ᖁᒃᓴᓇᕈᑎᖏᓐᓂᑦ ᖃᐅᔨᓇᓱᐊᕐᓂᑦ ᖃᐅᔨᓇᓱᒃᑕᐅᔪᑎᖏᑦ. 

 ᓄᓇᕗᑦ ᒐᕙᒪᒃᑯᑦ (GN) ᐊᐱᕐᓱᓚᐅᕐᒪᑕ ᐊᒃᑐᖅᑕᐅᓯᒪᔪᓂᑦ ᓄᓇᓕᖕᓂᑦ ᔭᓄᐊᕆ 2017-ᒥ 

ᐱᔭᕇᒃᓯᔪᑕᐅᔪᓂᑦ ᖃᐅᔨᓇᓱᐊᕐᓂᕐᒥᑦ ᐃᖃᓇᐃᔭᓖᑦ ᐱᓕᕆᖃᑎᒋᓂᑦ (SWG) ᖃᐅᔨᓇᓱᐊᕐᓂᕐᒧᑦ 

ᖃᐅᔨᓴᕐᓂᕐᓂᑦ ᓴᓐᓂᕈᑎᐅᑉ ᐃᒪᖓᓂᑦᑐᓂ (BB) ᐊᒻᒪᓗ ᐱᕐᓕᕋᕐᕕᒡᔪᐊᑉ ᑕᕆᐅᖓᓂ (KB) ᓇᓄᐃᑦ 

ᐅᓄᕐᓂᒃᑲᓐᓂᖏᓐᓂᑦ. 

ᒫᓐᓇᐅᔪᖅ ᖃᓄᐃᓕᖓᓕᕐᓂᖓ: 

 ᑲᑐᔾᔨᓗᑎᒃ ᐱᓕᕆᖃᑎᒋᑦ (JC) ᑲᑎᓚᐅᕐᒪᑕ ᐅᑐᐱᕆ 2017-ᒥ ᐃᓱᒪᓕᐅᕈᑎᖃᕈᒪᓪᓗᑎᒃ ᑲᑎᓗᒋᑦ 

ᐊᖑᓇᓱᒃᑕᐅᔪᓐᓇᖅᑎᑕᐅᔪᓂᑦ (TAH) ᐊᑐᓕᖁᔨᔪᑎᑦ ᑐᙵᕕᖃᕐᓗᑎᒃ ᓴᕿᑕᐅᔪᓂᑦ ᐊᖑᓇᓱᐊᕐᓂᕐᒧᑦ 

ᖁᒃᓴᓇᕈᑎᔪᓂᑦ ᖃᐅᔨᓇᓱᐊᕐᓂᑦ ᐱᔭᕇᒃᑕᐅᓂᖏᓐᓂᑦ ᖃᐅᔨᓇᓱᐊᕐᓂᕐᒥᑦ ᐃᖃᓇᐃᔭᓖᑦ ᐱᓕᕆᖃᑎᒌᓂᑦ 

(SWG). 

 ᖃᐅᔨᓇᓱᐊᕐᓂᕐᒥᑦ ᐃᖃᓇᐃᔭᓖᑦ ᐱᓕᕆᖃᑎᒋᑦ (SWG) ᐊᖑᓇᓱᐊᕐᓂᕐᒧᑦ ᖁᒃᓴᓇᕈᑎᔪᓂᑦ ᖃᐅᔨᓇᓱᐊᓂᖅ 

ᐊᑐᓕᖁᔨᓚᐅᕐᒪᑦ ᐲᖅᑕᐅᖁᔨᓪᓗᓂ ᑎᑭᐅᒪᔪᓂᑦ 10-ᓄᑦ (2.8% ᐳᓴᓐᑎᓄᑦ) ᓇᓄᖏᓐᓂᑦ ᐱᕐᓕᕋᕐᕕᒡᔪᐊᑉ 

ᑕᕆᐅᖓᓂ (KB) ᓇᓄᐃᑦ ᐅᓄᕐᓂᒃᑲᓐᓂᖏᓐᓂᑦ ᑕᐃᒪᓐᓇᐃᓕᑎᑕᐅᓗᓂ ᓇᓗᓈᕿᓗᐊᕐᓂᖏᓐᓄᑦ 

ᐱᑕᖃᕆᐊᖃᓪᓚᕆᖕᓂᖏᑕ ᐊᒻᒪᓗ ᐃᓘᓇᓕᒫᖏᑦ ᒥᑭᔪᕈᓗᐃᑦ ᖃᐅᔨᓴᒐᒃᓴᑦ ᐊᖏᓂᖏᑦ ᑕᐃᑦᓱᒪᓂ 

ᐅᓄᕐᓂᖏᑦ ᖃᐅᔨᓴᖅᑕᐅᖕᒪᑕ. 

 ᐱᔪᒪᔭᐅᓗᐊᕐᓂᖏᓐᓄᑦ ᐊᒻᒪᓗ ᑐᙵᕕᒋᓗᒋᑦ ᓱᓕᓂᖏᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᓯᔪᑎᑦ ᐅᓄᕐᓂᖅᓴᐅᖕᒪᑕ 

ᑕᐃᑦᓱᒪᓂᐅᕋᑖᓚᐅᖅᑐᒥᑦ ᐅᓄᕐᓂᕆᔭᐅᓚᐅᖅᑐᓂᑦ, ᖃᓛᑦᖠᑦ ᐊᑐᓕᖁᔨᓚᐅᕐᒪᑕ ᐊᖑᓇᓱᒍᓐᓇᕈᒪᓪᓗᑎᒃ 

15-ᓂᑦ ᓇᓄᕐᓂᑦ (4.5% ᐳᓴᓐᑎᑦ). 

 ᖃᓚᑦᖠᒥᐅᑦ ᑐᒃᓯᕋᓚᐅᕐᒪᑕ ᓴᓂᕐᕙᒃᑕᐅᖁᔨᓪᓗᑎᒃ 10−ᓂᑦ ᓇᓄᕐᓂᑦ ᖃᓚᑦᖠᒥᐅᓄᑦ ᐊᒻᒪᓗ 5−ᓂᑦ 

ᓄᓇᕗᒻᒧᑦ ᓄᓇᓕᖓᓄᑦ ᐊᐅᓱᐃᑦᑑᑉ ᓇᓐᓄᒐᓱᓗᐊᓱᖑᖏᑦᑐᓄᑦ ᑖᒃᑯᓂᖓᑦ ᓇᓄᕐᓂᑦ 

ᐅᓄᕐᓂᕆᔭᐅᔪᓃᖓᖅᑐᓂᑦ. ᖃᓛᑦᖠᒥᐅᑦ ᑭᖑᓂᖓᒍᑦ ᖃᑦᓰᓐᓇᕈᕆᐊᖅᓯᓚᐅᕐᒪᑕ ᓇᓐᓄᒐᒃᓴᒥᖕᓂᑦ 

ᐃᒪᓐᓇᑎᒋᐅᓕᖅᑎᑕᐅᓗᑎᒃ 9 ᓇᓄᐃᑦ 

 ᐊᖑᓇᓱᒃᑕᐅᔪᓐᓇᖅᑐᑦ 4.5% ᐳᓴᓐᑎᑦ ᐊᖏᖅᑕᐅᓐᓂᕋᓗᐊᖅᐸᑕ, ᐃᒪᓐᓇᐅᒐᔭᖅᑑᔭᖏᒻᒪᑕ 

ᑲᑎᑕᐅᒐᓗᐊᖅᐊᑕ ᐲᖅᑕᐅᓗᑎᒡᓗ ᐊᕐᕌᒍᑕᒪᑦ ᐅᖓᑖᓄᕋᔭᕐᒪᑕ ᖃᐅᔨᓇᓱᐊᕐᓂᕐᒥᑦ ᐃᖃᓇᐃᔭᓖᑦ 

ᐱᓕᕆᖃᑎᒋᑦ (SWG) ᐊᑐᓕᖁᔭᖏᓐᓂ 10 ᓇᓄᐃᑦ (2.8% ᐳᓴᓐᑎᑦ) 

 ᑖᒃᑯᐊ ᑲᑐᔾᔨᓗᑎᒃ ᐱᓕᕆᖃᑎᒋᑦ (JC) ᓈᒪᒃᓴᓕᓚᐅᖏᒪᑕ ᐊᑐᖅᑕᐅᖁᔭᐅᔪᓂᑦ 

ᐊᖑᓇᓱᒃᑕᐅᔪᓐᓇᖅᑎᑕᐅᓗᑎᒃ ᑕᐅᕙᖓᑦ ᐱᕐᓕᕋᕐᕕᒡᔪᐊᑉ ᑕᕆᐅᖓᓂᑦ (KB) ᐅᓄᕐᓂᒃᑲᓐᓂᖏᓐᓂᑦ 

ᐱᔾᔪᑎᒋᓪᓗᒍ ᑭᒡᒐᖅᑐᐃᔪᖃᓚᐅᖏᒻᒪᑦ ᐊᐅᓱᐃᑦᑐᕐᒦᖓᖅᑐᒥᑦ ᑕᐃᑲᓂ ᑲᑐᔾᔨᓗᑎᒃ ᐱᓕᕆᖃᑎᒋᑦ (JC) 

ᑲᑎᒪᓂᖓᓐᓂ.  

 ᓄᓇᕗᑦ ᒐᕙᒪᒃᑯᑦ (GN) ᐊᒻᒪᓗ ᓄᓇᕗᑦ ᑐᙵᕕᒃᑯᑦ (NTI) ᐅᖄᓚᖃᑎᖃᓚᐅᕐᒪᑕ ᐊᐅᓱᐃᑦᑐᑉ 

ᐊᖑᓇᓱᐊᖅᑐᓕᕆᔨᒃᑯᖏᓐᓂᑦ (HTO) ᔭᓄᐊᕆ 9, 2017-ᒥ ᐅᖃᖃᑎᒋᒍᑎᖃᕐᓗᑎᒃ ᖃᐅᔨᓇᓱᐊᕐᓂᕐᒥᑦ 

ᐃᖃᓇᐃᔭᓖᑦ ᐱᓕᕆᖃᑎᒋᑦ (SWG) ᐊᑐᓕᖁᔨᔪᑎᓂᑦ ᐊᒻᒪᓗ ᑲᓛᑦᖠᑦ ᐊᖑᓇᓱᐊᖅᐸᒃᑕᖏᓄᑦ 

ᑐᒃᓯᕋᐅᑎᓂᑦ. ᐊᖑᓇᓱᐊᖅᑐᓕᕆᔨᒃᑯᑦ (HTO) ᓇᓗᓇᐃᖅᓯᓚᐅᕐᒪᑕ ᐊᓯᕈᒃᑕᐅᖁᔨᖏᓐᓂᕐᒥᖕᓂᑦ 5-ᓂᑦ 

ᓂᕕᖓᑖᖁᑎᒥᖕᓂᑦ ᐱᕐᓕᕋᕐᕕᒡᔪᐊᑉ ᑕᕆᐅᖓᓂ (KB) ᐊᒻᒪᓗ ᐃᓱᒫᓗᑕᐅᓇᑎᒃ ᖃᓛᕐᖠᑦ 

ᐊᖑᓇᓱᒍᓐᓇᖅᑕᖏᓐᓂᑦ 9-ᓂᑦ. 

 ᐊᕙᑎᓕᕆᔨᒃᑯᑦ (DOE) ᐅᐸᒍᑎᓯᒪᓗᑎᒃ ᐊᐱᖅᓱᕐᓂᐊᕐᒪᑕ ᐊᐅᓱᐃᑦᑐᑉ ᐊᖑᓇᓱᐊᖅᑐᓕᕆᔨᒃᑯᖏᓐᓂᑦ 

ᐱᒋᐊᓕᕋᑖᕐᓂᖓᓂ ᕕᕗᐊᕆ 2018. 

 ᐊᐱᖅᓱᕐᓂᕐᒧᑦ ᓇᐃᓈᕈᑎᑦ ᐅᓂᒃᑳᖅᓯᒪᔪᑦ ᐱᔭᐅᑎᑕᐅᓂᐊᖅᐳᑦ ᑲᑎᒪᔨᓄᖅᑕᐅᓗᑎᒃ 

ᐱᔭᐅᑎᑕᐅᔪᓐᓇᖅᓯᑐᐊᖅᐸᑕ ᑭᖑᓂᖓᒍᑦ ᓄᓇᓕᖕᓂᑦ ᐊᐱᖅᓱᕆᐊᖅᑐᖅᓯᒪᓚᐅᖅᑎᓗᒋᑦ 

ᐃᓱᒪᒃᓴᖅᓯᐅᕈᑕᐅᔪᓐᓇᖁᓗᒋᑦ ᒫᔨᒥ ᑲᑎᒪᓂᕆᓂᐊᖅᑕᖏᓄᑦ.  

ᐊᑐᓕᖁᔭᐅᔪᑦ:  

1. ᐊᕙᑎᓕᕆᔨᑯᑦ (DOE) ᐃᒪᓐᓇᐅᖁᔨᓕᖅᐳᑦ ᐊᓯᕈᒃᑐᖃᖏᓪᓗᓂ ᒫᓐᓇ ᑲᐃᓐ ᐃᑭᕋᓴᖓᓂ ᐅᓄᕐᓂᖏᑦ 

ᐊᖑᓇᓱᐊᖅᑕᐅᔪᓐᓇᖅᑎᑕᐅᔪᑦ (TAH) 5 ᓇᓄᐃᑦ. 

 


